
GOUVÈNÈ CUOMO ANONSE GEN PWOGRÈ K AP KONTINYE FÈT POU REYALIZE 

OBJEKTIF PRENSIPAL PEYI A POU GENYEN SIYAL ENTÈNÈT FÒ POU TOUT MOUN  
 

97 Pousan Moun New York Ap Gen Aksè ak Rezo Siyal Fò ki Gen pou Objektif pou 
Sèvi Tout Moun New York nan Fen Ane 2018 la 

Yo Sipoze Adrese Pwoblèm 50 Pousan Fanmi ak Biznis ki Pa Jwenn Sèvis pou 
Sibvansyon Rezo Siyal Fò ak Lansman Charter Nan Etap I an 

 
Plis Pase 2 Milyon Fanmi nan Nò Eta a Sou Pwen Resevwa Mizanivo Vitès Entènèt 

nan Kòmansman Ane 2017 la – Anviwon 2 Zan An Avans sou Pwogram nan 
 

Enstriksyon pou Apèl pou Pwopozisyon ak Kesyon Aplikasyon pou Sibvansyon yo 
Disponib pou Dezyèm Etap la Isit la 

 
Plan Jeyografik pou Rezo Siyal Fò Atravè tout Eta ant 2016-2018 la Disponib Isit la 

 

 
Gouvènè Andrew M. Cuomo te anonse jodi a ke Pwogram Rezo Siyal Fò New York la ap 
kontinye fè pwogrè pou rive nan reyalizasyon objektif prensipal nasyon an pou genyen siyal 
entènèt fò pou tout moun. Toutswit aprè fizyon Charter ak Time Warner Cable la, Charter te 
ekspoze gran liy plan lansman 4 an li a ki gen pou objektif pou sèvi 145.000 fwaye 
defavorize ki nan zòn nò New York la. Anplis, Charter ap mete vitès 100 megabit disponib 
pa segond pou plis pase 2 milyon fanmi ak biznis nan nò eta a nan kòmansman ane 2017 
la nan zòn sèvis li yo ki genyen ladan yo Buffalo, Rochester, Syracuse, Binghamton ak 
Albany. 
 
Gouvènè a te revele tou Pwogram sibvansyon Rezo Siyal Fò Premye Etap New York la k 
ap konekte 34,000 fanmi ak entènèt wo siyal, premye fwa. Mezi sa yo ap asire ke 97 
pousan Moun New York genyen aksè ak entènèt siyal fò ki obligatwa pou moun reyisi nan 
ekonomi 21yèm syèk la, lè yo fini, nan objektif pou desèvi tout Moun New York nan fen ane 
2018 la. 
 
Gouvènè Cuomo te di: “li enpòtan anpil pou gen aksè a entènèt ki gen siyal fò pou kenbe 
ritm demand kwasant ekonomi modèn lan yo. Nouvo Pwogram Siyal Entènèt Fò NY la ap 
devlope vizyon nou pou kominote nou yo solidè, konekte youn ak lòt, ki pral ranfòse 
kapasite tout moun, sipòte ti biznis yo, epi avanse inovasyon. Mezi sa yo se gwo pa 
annavan nan kreyasyon yon rezo enfrastrikti entènèt ki gen siyal fò ki pi solid nan peyi a, 
epi asire nou ke rezo sa bay siyal entènèt fò ki estab, epi ki disponib pou tout Nouyòkè.” 
 
Pou ajoute sou pwogrè ki fèt deja yo, Gouvènè a te anonse tou, lansman Apèl pou 

http://nysbroadband.ny.gov/new-ny-broadband-program/phase-2
https://www.governor.ny.gov/sites/governor.ny.gov/files/atoms/files/BroadbandMaps.pdf


Pwopozisyon pou dezyèm etap Pwogram Siyal Entènèt Fò Eta a. Inisyativ sa pral sible 
disponibilite entènèt ki gen siyal fò rive nan zòn ki pi lwen yo nan eta a pou ogmante 
koneksyon plizyon milyon Nouyokè. 
 
Prezidan Komisyon Sèvis Piblik la, Audrey Zibelman te di: “avèk nouvèl òdonans 
Gouvènè Cuomo ak Konsèy Lejislatif la te bay la pou asire fizyon ant konpayi cab yo, sa te 
nan enterè popilasyon an, Komisyon an sekirize kondisyon enpòtan nan men Charter lè li te 
apwouve Time Warner Cable fè akizisyon l, ki pral pèmèt gen rezo siyal entènèt ki pi rapid 
epi yon ekspansyon konsiderab nan enfrastrikti l pou sèvi 145.000 fwaye adisyonèl. Nou 
kontan pou rapòte ke Charter gen plan pou l bay mizajou siyal entènèt li yo a 100 Mbps 
prèske de zan avan lè yo te egzije a, epi l ap fè swit a angajman yo te pran pou agrandi 
aksè entènèt la. Anons jodi a se yon gwo etap enpòtan nan Plan Gouvènè Cuomo a pou l 
bay aksè siyal entènèt fò pou tout moun.” 
 
Vis-Prezidan Egzekitif Zafè Gouvènman Charter a yo, Catherine Bohigian te di: “nou 
kontan anpil pou nou travay ak Gouvènè Cuomo ansanm ak Adminstrasyon l lan. Charter 
pran angajman pou l envesti nan New York pou l bay aksè siyal entènèt fò pou plis fwaye 
defavorize epi pou pote siyal entènèt ki pi rapid pou kominote nou ap sèvi yo. Nou deja 
kòmanse respekte angajman plan sa yo, epi nou ap atann nou pou pote amelyorasyon nan 
pwodwi ak sèvis ki gen plis valè bay kliyan nou yo ki nan New York.” 
 
Nouvo Pwogram Siyal Fò NY 
 
Yo konsevwa pwogram nan pou asire ke kominote ki pi lwen New York yo resevwa siyal 
entènèt fò yo bezwen e yo merite a. Pwogram lan sipòte distribisyon teknoloji avanse pou 
reyalize objektif Gouvènè a ki gen pou founi aksè entènèt ki gen siyal telechajman omwen 
100 Mbps pou tout Nouyòkè nan pifò zòn yo, epi 25 Mbps nan pati ki pi elwanye nan Eta 
yo, avan fen 2018. Nan kad mizajou sa yo, itilzatè yo pral ka telechaje fim HD nan 11 minit 
– kont 2.3 èdtan san siyal entènèt fò a – epi tranzaksyon kat kredi yo pral trete senk fwa pi 
rapid. 
 
Yo te chwazi benefisyè finansman yo gras a yon pwosesis “Vant ozanchè ranvèse”, kote 
soumisyonè k ap chèche pi ba montan envestisman eta pou chak nouvo fwaye yo sèvi yo, 
pral gen priyorite. Pou yo evite repwodiksyon depans yo, yo te retire anprent Charter a nan 
premye etap la. Esklizyon sa pèmèt Biwo Pwogram Broadband Eta New York la fonksyone 
nan yon kad sible epi yo konsevwa yon pwosesis vant ozanchè inovatif atravè tout eta a, 
pandan y ap ekonomize lajan leta. 
 
Loreya Premye Etap yo 
 
Swit a fen peryòd aplikasyon pou Etap I an, yon ekip konseye ekspè te asiste BPO a nan 
revizyon aplikasyon yo pou asire pwojè yo sou menm liy ak objektif ak atant solid Pwogram 
sa yo. Nan kad Etap I an, sibvansyon BPO yo ap kouvri $75.8 milyon dola nan envestisman 
total pou deplwaman pwojè $54.2 milyon dola rezo siyal fò eta a ap finanse a, ak $21.6 
milyon dola k ap finanse pa envestisman prive. Dapre vizyon Pwogram nan, yo te akòde 
plis pase 80 pousan finansman Etap I an pou pwojè ki kouvri rejyon ki devavorize yo atravè 
rejyon nò REDC a. 
 
Y ap deplwaye anviwo 18,000 mil (28,968 km) enfrastrikti rezo siyal fò, lè yo konbine yo. 



Pwojè ki genyen yo kouvri 18 libreri nan nò eta a ak 96 enstitisyon ki ankre nan kominote 
yo, ki genyen ladan yo imèb gouvènman yo, etablisman swen sante, enstitisyon edikasyon 
siperyè, lekòl Matènèl rive nan 12yèm ane, ak plas sekirite pliblik yo. 25 pwojè ki genyen yo 
– reponn ak bezwen tèritwa ki defavorize ak tèritwa ki pa byen desèvi yo – ki pwopaje nan 
27 konte, ki genyen rejyon ki pa peple anpil nan Adirondack ak Catskill yo ladan yo, pou 
asire tout Moun New York konekte, kèlkeswa dansite popilasyon an. 
 
Venn kat nan pwojè ki genyen yo ap founi Fib ak teknoloji kab DOCSIS pou Fanmi nan 
kominote ki defavorize ak kominote ki pa byen desèvi yo, kote pifò kliyan yo kalifye pou 
resevwa sistèm Gigabit menm jan ak rejyon ki pi avanse sou plan teknolojik yo atravè peyi 
a. Pwojè yo ap bay sèvis a plis pase 30,000 fanmi ki t ap rete dèyè si se pa t envestisman 
eta a nan enfrastrikti rezo entènèt siyal fò. Loreya Etap I yo: 

 Armstrong Telecommunications, Inc. - $3,930,189 

 Armstrong Telephone Company - $1,778,256 

 Citizens Telephone Company of Hammond, N.Y., Inc. - $3,316,810 

 Empire Access - $3,396,374 

 Frontier Communications - $3,339,543 

 Germantown Telephone Company - $2,512,562 

 Haefele TV Inc. - $271,568 

 Hancock Telephone Company - $4,915,920 

 Heart of the Catskills Communications - $1,224,946 

 Margaretville Telephone Company - $4,791,505 

 Mid-Hudson Data Corp - $1,009,339 

 State Telephone Company, Inc. - $8,720,560 

 TDS Telecom - $9,393,753 

 The Middleburgh Telephone Company - $5,562,548 

Lansman Etap II 
 
Etap II Pwogram nan k ap lanse jodi a ap reponn ak bezwen fanmi ak biznis ki pa desèvi ak 
sa ki mal desèvi yo, ki enkli yon pòsyon nan rejyon Verizon t ap desèvi atravè Finansman 
Federal Communications Commission’s Connect America (CAF) (Komisyon Kominikasyon 
Konekte Amerik) la. Enstriksyon pou Apèl pou Pwopozisyon ak Kesyon sou Aplikasyon 
Dezyèm Etap la yo disponib kounye a sou sitwèb BPO Eta New York la. 
 
Ane pase, Verizon te chwazi pa aksepte finansman CAF la ki pouse BPO ak Depatman 
Sèvis Piblik la mete anplas yon mouvman pou ankouraje FCC a kenbe finansman orijinal li 
te atribye a tèritwa sa yo nan New York. Delegasyon Kongrè Eta New York la te swiv menm 
tras la epi li te plede tou pou FCC a kontinye premye pwopozisyon li a. Nan yon rankont 
mwa pase a, FCC a te reponn ak enkyetid Eta New York la epi aksepte demann, omwen 
pou pèmèt eta yo konsevwa vant ozanchè nasyonal pou finansman ki pi efikas yo. Kounye 
a, BPO a nan pwosesis pou prepare lòt enfòmasyon pou chèche aliyman Pwogram nan ak 
finansman CAF II a. 
 
Twazyèm ak dènye faz Nouvo Pwogram Broadband NY la pwograme pou l lanse nan 
kòmansman ane 2017 la, ki pral fini mete entènèt pou tout rès zòn ki poko jwenn sèvis yo. 
Chak RFP (Apèl pou Pwopozisyon) pral gen ladan presizyon ak amelyorasyon ki pral pèmèt 
BPO a vanse plis vè zòn defavorize yo. Atravè pwosesis kimilatif 3 Apèl pou Pwopozisyon 
sa yo, eta a pral akonpli objektif fondamantal li a ki se rann siyal entènèt fò disponib pou 

http://nysbroadband.ny.gov/new-ny-broadband-program/phase-2


tout moun. 
 
Prezidan Asosyasyon Telekominikasyon Eta New York la, Bob Puckett, te di: “sou 
direksyon Gouvènè Cuomo a, New York ap fè plis pase nenpòt lòt eta e l ap kontinye, nan 
pote entènèt siyal fò pou tout Moun New York. Mezi li yo ki etabli pwogram entènèt Siyal Fò 
nan New York ap pote benefis ekonomik ekstraòdinè nan Eta a epi anrichi lavi tout Moun 
New York kèlkeswa kote yo abite.” 
 
PDG ak Reprezantan Empire State Development, Howard Zemsky, te di: “gras ak 
vizyon entènèt wo debi pou tout moun Gouvènè Cuomo a, plis Nouyòkè atravè eta a ap 
jwenn avantaj koneksyon entènèt siyal fò nan lekòl yo, lakay yo ak nan biznis yo. Lè nou 
envesti nan kominote ki pi bezwen yo, n ap kapab retire baryè ki la lontan yo pou n gen 
aksè e pou n kreye solisyon alontèm ki mennen nan kreyasyon travay epi ki ogmante 
opòtinite ekonomik nan chak kwen Eta New York.” 
 
Vis Prezidan Egzekitif Broadband ak Inovasyon Empire State Development, Jeffrey 
Nordhaus, te di: “Nou felisite loreya Etap I yo pou reyalizasyon yo. pwosesis anchè a ki 
etabli a te kreye enterè enòm e nou emosyone pou nou an mezi pou anonse lansman 
pwojè rezo siyal fò modèn nan 8 REDC yo k ap desèvi plizyè dizèn milye kliyan ki pa gen 
sèvis aktyèlman. Pandan n ap anonse atribisyon sa yo, n ap vire imedyatman nan Etap II a 
pou kontinye asire ke vizyon entènèt siyal fò pou tout moun Gouvènè a pwopaje nan fanmi 
ak kominote ki rete yo ki bezwen sèvis toujou.” 

